[bookmark: _Hlk129072928]Njoftim për konsultimin publik me grupet e interesit për projektligjin “Për disa shtesa dhe ndryshime në ligjin nr. 90/2016 “Për organizimin dhe funksionimin e Agjencisë së Auditimit të Programeve të Asistencës, akredituar nga Bashkimi Evropian, në Republikën e Shqipërisë”
Ky projektligj, synon të realizojë harmonizimin e ligjit të brendshëm të AAPAA-së me marrëveshjet kuadër IPA, si dhe të jetë në përputhje me standardet e auditimit të pranuara ndërkombëtarisht. Gjithashtu, synon të krijojë një kuadër ligjor të përshtatshëm/efektiv dhe të garantojë që Agjencia të ketë mandatin dhe lirinë për të kryer funksionet e saj sipas kërkesave të Marrëveshjeve Kuadër IPA, duke rritur pavarësinë funksionale dhe financiare.
Objektivat që synohen të arrihen nëpërmjet këtij projektligji janë: 

a) të sigurohet që kompetencat dhe përgjegjësitë e drejtorit të përgjithshëm të Agjencisë dhe të Këshillit Mbikqyrës, të ndryshohen në mënyrë të tillë që të jenë në përputhje me përcaktimet e marrëveshjeve kuadër IPA, të Raportit final të gjetjeve dhe rekomandimeve për Republikën e Shqipërisë nga DG NEAR, rekomandimet e Progres Raportit 2024 për Shqipërinë nga Komisioni Evropian, si dhe në përputhje me legjislacionin e brendshëm;
b) të sigurohet që drejtori i përgjithshëm i Agjencisë të këtë kompetencat dhe përgjegjësitë e hartimit apo miratimit të dokumentave strategjikë apo metodologjikë për strukturat funksionale audituese;
c) të qartësohet mënyra e emërimit të anëtarëve të Këshillit Mbikqyrës dhe të saktësohen kriteret për emërimin e tyre;
ç) të qartësohen përkufizimet përkatëse në përputhje me strukturën organizative të 
     AAPAA-s dhe përkufizimeve në marrëveshjet kuadër IPA;


Inicimi i hartimit të këtij projektligji i referohet Raportit final të gjetjeve dhe rekomandimeve për Republikën e Shqipërisë nga DG NEAR Ref.Ares (2024)398249 - 18/01/2024 (Subject: Review of the request of the Republic of Albania for the Entrustment of Budget Implementation Tasks under IPA III), ku kërkohet ndryshimi i ligjit nr. 90/2016 “Për organizimin dhe funksionimin e Agjencisë së Auditimit të Programeve të Asistencës, akredituar nga Bashkimi Evropian, në Republikën e Shqipërisë”, në mënyrë që të qartësohen kompetencat midis Këshillit Mbikqyrës dhe drejtorit të përgjithshëm, gjetje dhe rekomandime të cilat janë reflektuar edhe në Progres Raportin 2024 të Komisionit Evropian për Shqipërinë. Drejtori i përgjithshëm duhet të jetë përgjegjës sipas përcaktimeve në përputhje me marrrëveshjet kuadër IPA II dhe IPA III. Në kuadër të auditimit të fondeve IPA, Këshilli Mbikqyrës nuk mund të ketë kompetencat e organit drejtues të Agjencisë, por mund të ushtrojë detyra mbikëqyrëse të cilat nuk bien ndesh me Marrëveshjet Kuadër.
Bazuar në analizën si më sipër, gjykohet që ligji aktual duhet të ndryshohet.

Risitë e projektligjit që propozohet janë:
a) Standardizimi i funksionimit të strukturave audituese në të gjitha proceset bazuar në praktikat më të mira ndërkombëtare;
b) Realizimi dhe arritja e objektivave institucionale në fushën e auditimit në mënyrë më efektive dhe efiçente;
c)  Rregullimi i koncepteve dhe përkufizimeve në përputhje me legjislacionin e brendshëm, me strukturën organizative të AAPAA-s dhe përkufizimeve në marrëveshjet kuadër IPA.

Përcaktimet e projektligjit zbatohen për Agjencinë e Auditimit të Programeve të Asistencës Akredituar nga Bashkimi Evropian (AAPAA). 
Projektligji, si dhe relacioni përkatës gjendet në linkun: Projektligji “Për disa shtesa dhe ndryshime në ligjin nr. 90/2016 “Për organizimin dhe funksionimin e Agjencisë së Auditimit të Programeve të Asistencës, akredituar nga Bashkimi Evropian, në Republikën e Shqipërisë”
1. Projektligj “Për disa shtesa dhe ndryshime në ligjin nr 90/2016, “Për organizimin dhe funksionimin e Agjencisë së Auditimit të Programeve të Asistencës, akredituar nga Bashkimi Evropian, në Republikën e Shqipërisë”;
2. Relacioni i projektligjit.

Mund të dërgoni komentet dhe reagimet tuaja në adresën e Koordinatorit të Konsultimit Publik info@aapaa.gov.al.


